
Nafarroako Euskararen Institutu berria aurkeztu da 
Asteazkena, 2007ko irailaren 12a.   Hezkuntza kontseilariak, Carlos Pérez-Nievas, gaur goizean, komunikabideei aurkeztu die Nafarroako Euskararen Institutu berria, Landa Garapeneko eta Ingurumeneko kontseilariarekin batera, Begoña Sanzberro. Nafarroako Gobernuak horren sorrera ontzat eman zuen aurreko astelehenean, foru dekretuaren bidez. 

Testuaren arabera, Nafarroako Euskararen Institutua (INV/ENI) Hezkuntza Departamentuari atxikitako erakunde autonomo bat izango da eta berezko nortasun juridikoa izango du, bere helburuak betetzeko erabateko ahalmenarekin. 

Sorrerari buruzko foru dekretuak erakundearen estatutuak biltzen ditu. Eta bertan, zereginak zehazten dira, egitura organikoa, ondarea, baliabideak, aurrekontuak eta esleitutako langileak definitzen dira. Halaber, Nafarroako Euskararen Kontseilu  berriko antolaketa, eraketa eta funtzionamendua zehazten dute, hau da, Nafarroako Euskararen Institutuak parte hartzen duen eta Nafarroako Gobernuan euskal hizkuntza sustatzeari buruzko arloan aholkularitza eta proposamenak eskaintzen dizkion erakundea. 
Zereginak

Institutuak honako zereginak izango ditu: euskaran erabilera ofizialari buruzko araudia garatzeko azterketa eta aholkularitza eskaintzea, hizkuntza honek Foru Komunitatean dituen baliabideak antolatzea, sustatzea eta kudeatzea. Eskumen horiek gauzatzeko, honako eginkizunak hornitu zaizkio:
-Europa Batasuneko gutxiengoen edo hizkuntza erregionali buruzko arloko legeei eta bestelako jarduerei buruzko azterketa eta txostenak egitea. 
- Foru Komunitateko Herri Administrazio desberdinetako hizkuntza politika aztertzea eta ebaluatzea. 
- Eskatzen diren Foru Legeko aurre proiektuei buruzko txostenak eta euskararekin lotutako hizkuntza alderdiei eragiten edo inplikatzen dituzten gainerako xedapen orokorrak eta jarduera planak egitea.
- Nafarroako Gobernuaren Departamentu desberdinei, Tokiko Administrazioei eta Estatuko Administrazioari aholkularitza eskaintzea, Institutuak esku hartu beharreko esparruetan, hala eskatzen dutenean. 
-Euskarari, bere errealitate soziolinguistikoari edo Nafarroako gizarte bizitzaren esparru desberdinen erabilerari, sustapenari eta publikazioari buruzko azterketak, ikerketak eta estatistikak proposatzea, koordinatzea eta exekutatzea.
- Nafarroan euskalkiak kontserbatzeko eta garatzeko jarduera planak proposatzea. 
- Adierazpen kulturalak eta artistikoak, liburuen argitalpena, ikus-entzunezko ekoizpenak eta hizkuntza horretan egiten diren bestelako jarduerak sustatzea. 
- Euskara garatzeko programak eta jarduerak sustatzea, laguntzea eta antolatzea, entitate eta administrazio publikoen laguntzarekin, eta hiriko elkarteekin lankidetzan aritzea adierazpen artikoak eta kulturalak burutzeko. 
- Euskara Nafarroako gizarte komunikabideetan azaltzea sustatzea. 
- Informazioaren eta komunikazioaren teknologietan sustatzea. 
- Foru Komunitateko leku-izenei dagokienez, indarreko legeei jarraiki jardutea. 
-Euskaltzaindiarekin akordioak eta horietatik eratorritako jarduerak proposatzea. . 

- Nafarroako euskararen terminologiaren esparruan jardutea.

-Agintzen zaizkion euskara xede edo jatorri hizkuntza duten itzulpenak egitea. 
- Euskarazko funts bibliografikoak eta ikus-entzunezkoak erostea. 
-  Nafarroan euskarako mediateka bat sortzea eta kudeatzea.

- Giza baliabideak, teknikoak eta materialak kudeatzea hizkuntza hori helduei irakasteko.

- Euskara Foru Komunitatea kanpoalderantz ezagutzera emateko kanpainetan azaltzea sustatzea. 
- Administrazioekin, entitateekin edo taldeekin lankidetzan aritzea, Nafarroan euskara sustatzeko, erabiltzeko eta ikasteko. 
Zuzendaritza organoak

Nafarroako Euskararen Institutua bi organoren bidez zuzenduko da: zuzendari-kudeatzaile bat eta gobernu kontseilu bat. Azken hura honela osatuko da: presidente bat, presidenteorde bat, idazkari bat eta hainbat idazkari. Horiek ahalmena izango dute erakundearen aurrekontuei buruzko aurre proiektu bat, urteko kudeaketa plana eta egiten diren txostenak onesteko, baita, besteak beste, plan estrategikoak baimentzeko ere. Kontseilua gutxienez urtean behin bilduko da ohiko bilkuran, eta ohizko izaerarekin, berriz, presidenteak horretarako deialdia egiten duen guztietan. 

Nafarroako Gobernuak askatasun osoz zuzendari-kudeatzailea izendatuko eta bereiziko du, Hezkuntza kontseilariak proposatuta. Horri dagozkio, bestea, beste, honako zeregin hauek: Institutuaren ohiko ordezkaria izatea, bere jarduera eta bere erakundetako jarduera zuzentzea, urteko jarduera ildoak proposatzea eta giza baliabideak, materialak eta finantzarioak kudeatzea. 
Institutuaren egitura

Bere egituraren ikuspuntuaren arabera, foru dekretuak Euskararen Garapen Zerbitzua sortu du. Hura Institutuaren zuzendari-kudeatzailearen menpe dago zuzenean, eta bi Sekziotan egituratzen da: lehenengoa, Euskara Sustapena; eta bigarrena, Euskara Prestakuntza. 

Halaber, Euskararen Aholkularitza eta Ikerketa Zerbitzua sortu da, bi sekzioz osatuta: Euskara Azterketak; eta Euskara Aholkularitza. 

Erakunde honetan, horretaz gain, Nafarroako Euskararen Kontseilua ere barne hartzen da, hau da, Institutuak parte hartzen duen eta Nafarroako Gobernuari aholkularitza eta proposamena eskaintzen dion erakundea, hizkuntza honen antolaketa eta sustapen arloan. Hezkuntza kontseilaria kontseiluaren presidentea izango da, eta bertan, honako hauek ere parte hartuko dute: Institutuaren zuzendari-kudeatzailea, Aholkularitza eta Ikerketa Zerbitzuko zuzendaria, Lanbide Heziketa eta Unibertsitateko zuzendari nagusia, Antolaketa, Kalitatea eta Berrikuntzako zuzendari nagusia, Euskaltzaindiko presidentea, eta hurrengo erakunde eta entitate bakoitzak proposatutako bokal bana: Nafarroako Herri Unibertsitatea, Nafarroako Unibertsitatea, Euskaltzaindia, Eusko Ikaskuntza, Nafarroako Udalerrien eta Kontzejuen Federazioa, Nafarroako Ikastolen Federazioa, Nafarroako Prentsaren Elkartea, euren estatuetan euskararen sustapena aipatzen duten elkarte kulturalak edo gizarte ekimeneko erakundeak. Halaber, horiekin batera, kontseiluan ere, euskararen esparruko eta euskal kulturako izen handiko pertsonen artean aukeratutako zazpi bokal gehiagok ere hartuko dute parte. 

Hauek dira Nafarroako Euskararen Kontseiluaren zereginak: hizkuntza normalizazioari buruzko plan orokorrak eta araudi proiektuak jakinaraztea ontzat eman baino lehen; Gobernuak egokitutako auziei buruzko iritzia ematea, hizkuntza planifikazioari eta normalkuntzari dagokienez; eta Gobernuari euskararen erabilerari eta sustapenari buruzko proposamenak egitea.

Nafarroako Euskararen Kontseiluak ere Batzorde Espezifikoetan ere funtzionatzen du. Horiek Osoko Bilkurak berak agindutako gaiei buruzko azterketez eta txostenez arduratuko dira. 
Ondarea, baliabideak, aurrekontuak eta kontrola

Erakunde hau ondasun eta eskubide erabilgarrien bidez, ondasunen eta zerbitzuen produktuen eta errenten, ohiko eta jasotzeko baimena duen ohiz kanpoko diru-sarreren, Nafarroako Aurrekontu Orokorretan esleitutako esleipenen, Herri Administrazioetatik edo erakundetatik jasotako diru-laguntza korronteen edo kapitalekoen, dohaintzen, legatuen eta erakunde pribatuek eta partikularrek egindako ekarpenen eta egokitutako baliabide guztien bidez finantzatuko da.

Nafarroako Euskararen Institutuko aurrekontu kudeaketa urteko aurrekontuaren bidez burutuko da. Nafarroako Parlamentuari egokituko zaio hori ontzat ematea, eta exekuzioa eta likidazioa, berriz, Nafarroako Aurrekontu Orokorrei aplikatzeko arau orokorren bidez, gauzatuko dira.

